
				এই পাতাটির মুদ্রণ সংশোধন করা প্রয়োজন। 
ডাকঘর
মাধব দত্ত আগে টাকা রোজগার করতুম, সে কেবল একটা নেশার মত ছিল—না করে কোনোমতে থাকতে পারতুম না । কিন্তু এখন যা টাকা করচি সবই ঐ ছেলে পাবে জেনে, উপার্জনে ভারি একটা আনন্দ পাচ্চি ।
ঠাকুর্দা বেশ, বেশ ভাই, ছেলেটি কোথায় পেলে বল দেখি !
মাধব দত্ত আমার স্ত্রীর গ্রামসম্পর্কে ভাইপো । ছোটবেলা থেকে বেচারার মা নেই। আবার সেদিন তা’র বাপও মারা গেছে । ঠাকুদা
আহা ! তবে ত আমাকে তা’র দরকার আছে ।
মাধব দত্ত কবিরাজ বলচে তা’র ঐটুকু শরীরে এক সঙ্গে বাত পিত্ত শ্লেষ্মা যে রকম প্রকুপিত হ’য়ে উঠেছে তাতে তা’র আর বড় আশা নেই। এখন একমাত্র উপায় তা’কে কোনো রকমে এই শরতের রৌদ্র আর বাতাস থেকে বাচিয়ে ঘরে বন্ধ ক’রে রাখা । ছেলেগুলোকে ঘরের বার করাই তোমার এই বুড়ো বয়সের খেলা—তাই তোমাকে ভয় করি ।
ঠাকুৰ্দ্দা মিছে বলনি—একেবারে ভয়ানক হ’য়ে উঠেছি আমি, শরতের রৌদ্র আর হাওয়ারই মত। কিন্তু ভাই ঘরে ধরে’

	        এই পাতাটি অন্য কোনো ভাষায় উপলব্ধ নয়।

